
К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса Веськӧдлан котырлӧн
ӧткымын шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысь - 
Коми Республикаса сьӧм овмӧс министр                                                Г. Рубцова
Сыктывкар 
2020 вося кӧч тӧлысь 9 лун 
449 № 
Коми Республикаса Веськӧдлан котырлӧн
2020 во кӧч тӧлысь 9 лунся 499 №-а шуӧм дорӧ
СОДТӦД
Коми Республикаса Веськӧдлан котырлӧн 
ӧткымын шуӧмӧ пыртӧм вежсьӧмъяс
ЛЫДДЬӦГ
1. «Йӧзӧс юӧртан средствояс юкӧнын Коми Республикаса республиканскӧй сьӧмкудйысь субсидияяс сетан пӧрадок вынсьӧдӧм да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2020 во тӧвшӧр тӧлысь 9 лунся 3 №-а шуӧмын:
Йӧзӧс юӧртан средствояс юкӧнын Коми Республикаса республиканскӧй сьӧмкудйысь субсидияяс сетан пӧрадокын, мый вынсьӧдӧма шуӧмӧн (1 №-а содтӧд):
11 пунктын:
1) «г» пунктув гижны тадзи:
«г) мукӧд рӧскод (лицензияа уджтасулов ньӧбӧм да сійӧс комплекснӧя нуӧдӧм, инженернӧй оборудование капитальнӧя дзоньталӧм да производственно-технологическӧй оборудование техническӧя выльмӧдӧм, жыръяс кӧртымалӧм, жыръяс видзӧм серти рӧскод, командировкаяс вылӧ рӧскод, связь услугаяс, автотранспорт видзӧм серти рӧскод (ломтас-мавтас, вежӧм вылӧ часьтъяс ньӧбӧм серти рӧскод; автотранспорт страхуйтӧм серти, автомашинаяс техническӧя видзӧдӧм да (либӧ) дзоньталӧм серти услугаяс сетӧмысь рӧскод); теле-, радиоорганизацияясса уджалысьяслысь, кодъяс уджалӧны да олӧны Ылі Войвыв районъясын да накӧд ӧткодялӧм местаясын, шойччанінӧдз да бӧр туйсӧ мынтӧмкӧд йитчӧм рӧскод Россия Федерацияса оланпастэчас серти);»;
2) содтыны татшӧм сюрӧса «д» пунктув:
«д) видеоматериалъяс ньӧбӧм вылӧ рӧскод, кутшӧмъясӧс вӧчӧны Коми Республика мутасын да кутшӧмъясӧс вӧчӧмыс йитчӧма йӧзкотырлӧн да канмулӧн интересъяскӧд йитчӧм темаяс серти ассьыныс юӧртан да тематическӧй передачаяс, юӧртан материалъяс вӧчӧмкӧд.».
2. «Йӧзӧс юӧртан средствояс юкӧнын Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан пӧрадок вынсьӧдӧм йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2020 во тӧвшӧр тӧлысь 27 лунся 26 №-а шуӧмын:
Йӧзӧс юӧртан средствояс юкӧнын Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан пӧрадокын, мый вынсьӧдӧма шуӧмӧн (1 №-а содтӧд):
1) 2 пунктса дас нёльӧд абзацӧ содтыны татшӧм сюрӧса сёрникузя:
«2020 воын йӧзлы тӧдчана проект збыльмӧдан кадколастсӧ индӧны грантъяс сетӧм йылысь артмӧдчӧмӧн.»;
2) 5 пунктын:
а) коймӧд абзац гижны тадзи:
«Администрация индӧ йӧзлы тӧдчана проектъяслысь тематическӧй нырвизьяссӧ, кутшӧмъяс серти нуӧдӧны конкурсӧн бӧрйӧмсӧ, лӧсялана тематическӧй нырвизь серти грантъяслысь ӧтувъя йӧрышсӧ, артмӧдӧ да вынсьӧдӧ Йӧзлы тӧдчана проектъяс бӧрйысь комиссияӧ пырысьяссӧ (водзӧ – Комиссия), сылысь уджаланартсӧ, а сідзжӧ отсалӧ котыртӧм да техническӧй боксянь нуӧдны Комиссиялысь уджсӧ.»;
б) витӧд абзац гижны тадзи:
«медводдза этап – тайӧ Пӧрадоклӧн 1 пунктын индӧм йӧзӧн грант босьтӧм вылӧ заявкаяс сетӧм (водзӧ – бӧрйӧмын участвуйтысьяс);»;
в) квайтӧд абзацын «Йӧзлы тӧдчана проектъяс бӧрйысь комиссияӧн (водзӧ – Комиссия)» кывъяс вежны «Комиссияӧн» кывйӧн; 
3) 9 пунктса 3 пунктув гижны тадзи:
«3) тӧлысьлӧн бӧръя лун вылӧ, кор юӧртӧма конкурсӧн бӧрйӧмсӧ, бӧрйӧмын участвуйтысьлӧн абу Коми Республикаса республиканскӧй сьӧмкудйӧ субсидияяс, сьӧмкуд инвестицияяс, кутшӧмъясӧс сы лыдын сетӧма мукӧд инӧда акт серти, бергӧдӧм серти нюжӧдӧм уджйӧзыс да Коми Республикаса республиканскӧй сьӧмкуд водзын мукӧд нюжӧдӧм уджйӧзыс;»;
4) 11 пунктын, 14 пунктса коймӧд абзацын, 17 пунктса мӧд абзацын, 19 пунктын «примитан» кыв вежны «сетан» кывйӧн, 18 пунктын «примитӧм вылӧ» кывъяс вежны «сетӧм вылӧ» кывъясӧн;
5) 16 пунктса медводдза абзацын «да грант сетны ӧткажитӧм» кывъяс киритны;
6) 20 пунктын «примитӧм» кыв вежны «сетан кадколаст» кывъясӧн;
7) 21 пунктӧ содтыны татшӧм сюрӧса выль коймӧд абзац:
«Сійӧ бӧртасъяс подув вылын, кутшӧмъяс лоисны, быд тематическӧй нырвизь серти торйӧн лӧсьӧдӧны бӧрйӧмын участвуйтысьясӧн чукӧртӧм гӧлӧс лыдсӧ арталӧмӧн бӧрйӧмын участвуйтысьяслысь рейтинг – медунасянь (рейтингын медводдза места) медэтшаӧдз (рейтингын медбӧръя места).»;
8) 24 пунктын:
а) мӧд абзац гижны тадзи:
«Бӧрйӧмын участвуйтысьлы грант сетӧмын ӧткажитан подувъясыс сыын, мый:»;
б) содтыны татшӧм сюрӧса абзацъяс:
«1) бӧрйӧмын участвуйтысьӧн сетӧм документъясыс оз лӧсявны документъяс дорӧ корӧмъяслы, кутшӧмъясӧс урчитӧма тайӧ Пӧрадоклӧн 10 пунктӧн, либӧ индӧм документъяссӧ абу сетӧма (сетӧма абу тырвыйӧ);
2) бӧрйӧмын участвуйтысь оз лӧсяв тайӧ Пӧрадоклӧн 1 да 9 пунктъясӧн урчитӧм корӧмъяслы;
3) бӧрйӧмын участвуйтысьӧн сетӧм документъясын юӧрыс абу стӧч; 
4) бӧрйӧмын участвуйтысь сетӧма документъяс, кӧні эмӧсь веськӧдӧмъяс, тшыкӧдӧмъяс, торксьылӧмъяс, мыйяс сьӧктӧдӧны найӧс лыддьӧмсӧ;
5) Комиссия бӧрйӧмын участвуйтысьсӧ оз лыддьы конкурсын вермысьӧн.»;
9) 25 пункт гижны тадзи:
«25. Нуӧдӧм конкурсӧн бӧрйӧм йылысь бӧръя юӧрсӧ, кытчӧ пасйӧны, кутшӧм кадколастӧ нуӧдасны конкурсӧн бӧрйӧмсӧ, кодъясӧс кутасны бӧрйыны да кутшӧм налӧн рейтинг, бӧрйӧмын быд участвуйтысь серти кутшӧм лоӧ Администрациялӧн помшуӧмыс, конкурсӧн бӧрйӧм вермысьяслы ыджыд-ӧ лоӧны грантъясыс, йӧзӧдӧны Администрациялӧн официальнӧй сайтын конкурсӧн бӧрйӧм вермысьяслы грантъяс сетӧм йылысь Администрациялысь тшӧктӧд йӧзӧдан лунсянь 5 уджалан лун чӧжӧн.»;
10) 27 пункт гижны тадзи:
«27. Грантсӧ вуджӧдӧны Артмӧдчӧм кырымалан лунсянь 30 уджалан лун чӧжӧн Администрациялӧн рӧштшӧт тшӧт вылысь, кутшӧмӧс восьтӧма Федеральнӧй казначействолӧн Коми Республикаын веськӧдланінын, грант босьтысьлӧн тшӧт вылӧ:
торъя йӧзлы - рӧштшӧт тшӧтъяс вылӧ, кутшӧмъясӧс восьтӧма россияса кредитнӧй организацияясын, кор мукӧдторсӧ абу урчитӧма Россия Федерацияса сьӧмкуд оланпастэчасӧн да мукӧд инӧда актӧн, кутшӧмъяс ладмӧдӧны сьӧмкуд йитӧдъяссӧ;
асшӧр уджалысьяслы, юридическӧй кывкутысьяслы, сьӧмкуд (асшӧрлуна) учреждениеяс кындзи, - рӧштшӧт тшӧтъяс вылӧ, кутшӧмъясӧс восьтӧма грантъяс босьтысьяслы россияса кредитнӧй организацияясын;
сьӧмкуд учреждениеяслы - лицевӧй тшӧтъяс вылӧ, кутшӧмъясӧс восьтӧма Федеральнӧй казначействолӧн мутас органын;
асшӧрлуна учреждениеяслы - лицевӧй тшӧтъяс вылӧ, кутшӧмъясӧс восьтӧма Федеральнӧй казначействолӧн мутас органын, либӧ россияса кредитнӧй организацияясын рӧштшӧт тшӧтъяс вылӧ.»;
11) 31 пунктса 1 пунктув «отчётнӧй волӧн ӧшым тӧлысь 31 лун вылӧ» кывъяс бӧрын содтыны «(Артмӧдчӧмъяс серти, кутшӧмъясӧ кырымалӧма 2020 воын, - Артмӧдчӧмын индӧм кадпас вылӧ).» кывъяс;
12) 33 пунктӧ содтыны татшӧм сюрӧса абзац:
«2020 воын кырымалӧм Артмӧдчӧмъяс серти вылынджык индӧм отчётносьтыс сетьӧ Артмӧдчӧмӧн индӧм кадколастъяс серти.»;
13) 34 пунктӧ содтыны татшӧм сюрӧса абзац: 
«Грант босьтысьлы 2020 воын сетӧм грантлысь коляссӧ грант босьтысь вермӧ видзны 2021 воын грант босьтысьлӧн ходатайство подув вылын, мый эскӧдӧма Администрациялӧн гижӧм сӧгласлунӧн.»;
14) 35 пунктӧ «отчётнӧй финансӧвӧй волӧн кывкӧртӧдъяс серти» кывъяс бӧрын содтыны «(2020 воын кырымалӧм Артмӧдчӧмъяс серти - лӧсялана Артмӧдчӧм олӧмӧ пӧртан кывкӧртӧдъяс серти, но 2021 волӧн вӧльгым тӧлысь 1 лунысь оз сёрджык)» кывъяс; 
15) 36 пунктса медводдза абзацын «отчётнӧй финансӧвӧй волӧн кывкӧртӧдъяс серти» кывъяс бӧрын содтыны «(2020 воын кырымалӧм Артмӧдчӧмъяс серти - лӧсялана Артмӧдчӧм олӧмӧ пӧртан кывкӧртӧдъяс серти, но 2021 волӧн вӧльгым тӧлысь 1 лунысь оз сёрджык)» кывъяс. 
3. «Йӧзлы тӧдчана литература лэдзӧм да паськӧдӧм вылӧ                        Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан пӧрадок вынсьӧдӧм йылысь» Коми Республикаса Веськӧдлан котырлӧн 2020 во тӧвшӧр тӧлысь 28 лунся 28 №-а шуӧмын:
Йӧзлы тӧдчана литература лэдзӧм да паськӧдӧм вылӧ Коми Республикаса республиканскӧй сьӧмкуд сьӧм тшӧт весьтӧ субсидияясӧн грантъяс сетан пӧрадокын, мый вынсьӧдӧма шуӧмӧн (содтӧд):
1) 4 пунктын:
а) мӧд абзац гижны тадзи:
«Йӧзлы тӧдчана литература конкурсӧн бӧрйӧмсӧ котыртысьӧн лоӧ Администрация. Администрация индӧ йӧзлы тӧдчана литературалысь тематическӧй нырвизьяссӧ, кутшӧмъяс серти нуӧдӧны конкурсӧн бӧрйӧмсӧ, лӧсьӧдӧ да вынсьӧдӧ Йӧзлы тӧдчана проектъяс бӧрйысь комиссияӧ пырысьяссӧ (водзӧ – Комиссия), сылысь уджаланартсӧ, а сідзжӧ отсалӧ котыртӧм да техническӧй боксянь нуӧдны Комиссиялысь уджсӧ.»;
б) нёльӧд абзацын «индӧм йӧзсянь заявкаяс примитӧм» кывъяс вежны «индӧм йӧзӧн заявкаяс сетӧм» кывъясӧн;
в) витӧд абзацын «Йӧзлы тӧдчана проектъяс бӧрйысь комиссияӧн (водзӧ – Комиссия)» кывъяс вежны «Комиссияӧн» кывйӧн;
2) 9 пунктса 3 пунктув гижны тадзи:
«3) тӧлысьлӧн бӧръя лун вылӧ, кор юӧртӧма конкурсӧн бӧрйӧм йылысь, бӧрйӧмын участвуйтысьлӧн абу Коми Республикаса республиканскӧй сьӧмкудйӧ субсидияяс, сьӧмкуд инвестицияяс, кутшӧмъясӧс сы лыдын сетӧма мукӧд инӧда акт серти, бергӧдӧм серти нюжӧдӧм уджйӧзыс да Коми Республикаса республиканскӧй сьӧмкуд водзын мукӧд нюжӧдӧм уджйӧзыс;»;
3) 12 пунктын, 15 пунктса коймӧд абзацын, 18 пунктса мӧд абзацын, 20 пунктын, 23 пунктын «примитан» кыв вежны «сетан» кывйӧн, 24 пунктса кӧкъямысӧд абзацын «примитны» кыв вежны «сетны» кывйӧн;
4) 13 пункт гижны тадзи:
«13. Бӧрйӧмын участвуйтысь вермӧ сетны конкурсӧн бӧрйӧм вылӧ некымын заявка.»;
5) 16 пунктын, 17 пунктса медводдза абзацын «да грант сетӧмын ӧткажитӧм» кывъяс киритны;
6) 29 пунктын:
а) мӧд абзац гижны тадзи:
«Бӧрйӧмын участвуйтысьлы грант сетӧмын ӧткажитан подувъясыс сыын, мый:»;
б) содтыны татшӧм сюрӧса выль коймӧд - сизимӧд абзацъяс:
«1) бӧрйӧмын участвуйтысьӧн сетӧм документъясыс оз лӧсявны тайӧ Пӧрадоклӧн 11 пунктӧн урчитӧм документъяс дорӧ корӧмъяслы либӧ индӧм документъяссӧ абу сетӧма (сетӧма абу тырвыйӧ) (тайӧ Пӧрадоклӧн 11 пунктса 4 пунктулын индӧм документ кындзи);
2) бӧрйӧмын участвуйтысь оз лӧсяв тайӧ Пӧрадоклӧн 1 да 9 пунктъясӧн урчитӧм корӧмъяслы;
3) бӧрйӧмын участвуйтысьӧн сетӧм документъясын юӧрыс абу стӧч;
4) бӧрйӧмын участвуйтысь сетӧма документъяс, кӧні эмӧсь веськӧдӧмъяс, тшыкӧдӧмъяс, торксьылӧмъяс, мыйяс сьӧктӧдӧны найӧс лыддьӧмсӧ;
5) Комиссия бӧрйӧмын участвуйтысьӧс оз лыддьы конкурсын вермысьӧн.»;
в) коймӧд абзацын «быд участвуйтысь» кывъяс бӧрын содтыны «да бӧръян муртӧсъяс серти оценкаяс» кывъяс;
7) 33 пункт гижны тадзи:
«33. Грантсӧ вуджӧдӧны Артмӧдчӧм кырымалан лунсянь 30 уджалан лун чӧжӧн Администрациялӧн лицевӧй тшӧт вылысь, кутшӧмӧс восьтӧма Федеральнӧй казначействолӧн Коми Республикаын веськӧдланінын, грант босьтысьлӧн тшӧт вылӧ:
торъя йӧзлы - рӧштшӧт тшӧтъяс вылӧ, кутшӧмъясӧс восьтӧма россияса кредитнӧй организацияясын, кор мукӧдторсӧ абу урчитӧма Россия Федерацияса сьӧмкуд оланпастэчасӧн да мукӧд инӧда актӧн, кутшӧмъяс ладмӧдӧны сьӧмкуд йитӧдъяссӧ;
асшӧр уджалысьяслы, юридическӧй кывкутысьяслы, сьӧмкуд (асшӧрлуна) учреждениеяс кындзи, - рӧштшӧт тшӧтъяс вылӧ, кутшӧмъясӧс восьтӧма грантъяс босьтысьяслы россияса кредитнӧй организацияясын;
сьӧмкуд учреждениеяслы - лицевӧй тшӧтъяс вылӧ, кутшӧмъясӧс восьтӧма Федеральнӧй казначействолӧн мутас органын;
асшӧрлуна учреждениеяслы - лицевӧй тшӧтъяс вылӧ, кутшӧмъясӧс восьтӧма Федеральнӧй казначействолӧн мутас органын, либӧ россияса кредитнӧй организацияясын рӧштшӧт тшӧтъяс вылӧ.»;
8) 36 пунктса 1 пунктулын «отчётнӧй волӧн ӧшым тӧлысь 31 лун вылӧ» кывъяс бӧрын содтыны «(2020 воын кырымалӧм Артмӧдчӧмъяс серти - 2021 волӧн сора тӧлысь 31 лун вылӧ)» кывъяс;
9) 37 пунктса медводдза абзацын «грант сетан волӧн ӧшым тӧлысь 25 лунысь оз сёрджык» кывъяс бӧрын содтыны «(2020 воын кырымалӧм Артмӧдчӧмъяс серти – 2021 волӧн сора тӧлысь 15 лун оз сёрджык)» кывъяс;
10) 38 пунктын содтыны татшӧм сюрӧса мӧд абзац:
«Грант босьтысьлы 2020 воын сетӧм грантлысь коляссӧ грант босьтысь вермӧ видзны 2021 воын грант босьтысьлӧн ходатайство подув вылын, мый эскӧдӧма Администрациялӧн гижӧм сӧгласлунӧн.»;
11) 39 пунктын «отчётнӧй финансӧвӧй волӧн кывкӧртӧдъяс серти» кывъяс бӧрын содтыны «(2020 воын кырымалӧм Артмӧдчӧмъяс серти - найӧс олӧмӧ пӧртан кывкӧртӧдъяс серти, но 2021 волӧн вӧльгым тӧлысь 1 лунысь оз сёрджык)» кывъяс; 
12) 40 пунктса медводдза абзацын «отчётнӧй финансӧвӧй волӧн кывкӧртӧдъяс серти» кывъяс бӧрын содтыны «(2020 воын кырымалӧм Артмӧдчӧмъяс серти - найӧс олӧмӧ пӧртан кывкӧртӧдъяс серти, но 2021 волӧн вӧльгым тӧлысь 1 лунысь оз сёрджык)» кывъяс. 
4. «Видз-му овмӧс сӧвмӧдӧм да видз-му овмӧс прӧдукция, сырьё да сёян-юан рынокъяс ладмӧдӧм, чери овмӧс комплекс сӧвмӧдӧм» Коми Республикаса канму уджтас йылысь» Коми Республикаса Веськӧдлан котырлӧн 2019 во йирым тӧлысь 31 лунся 525 №-а шуӧмын:
«Видз-му овмӧс сӧвмӧдӧм да видз-му овмӧс прӧдукция, сырьё да сёян-юан рынокъяс ладмӧдӧм, чери овмӧс комплекс сӧвмӧдӧм» Коми Республикаса канму уджтасын, мый вынсьӧдӧма шуӧмӧн (1 №-а содтӧд), (водзӧ - Уджтас):
Ичӧт овмӧс нуӧдан формаяс сӧвмӧдӧм вылӧ субсидияяс сетан пӧрадокын (Уджтас дорӧ 2.6 содтӧд):
5.2 пунктын:
1) 1 пунктувса «в» пунктув гижны тадзи:
«в) семейнӧй фермасӧ лыддьӧны татшӧмӧн Правилӧяс серти да сійӧ меститчӧ Коми Республикалӧн сиктса мутасын лыддьӧг серти, мый урчитӧма тайӧ Пӧрадок дорӧ 15 содтӧдӧн (водзӧ - Коми Республикалӧн сиктса мутас);»;
2) 2 пунктувса «б» пунктув гижны тадзи:
«б) уджавны заводитысь фермерӧс лыддьӧны татшӧмӧн Правилӧяс серти да сійӧ збыльмӧдӧ ассьыс уджсӧ Коми Республикалӧн сиктса мутасын;». 
Пас лыд 12398 
